
Brahmanaproktam Sarasvatam Vishnu Stotram

ப்³ராஹ்மணப்ரோக்தம் ஸாரஸ்வதம் விஷ்ணுஸ்தோத்ரம்

ப்³ராஹ்மண உவாச ।
ஶ்ரூயதாம் தவ யச்ச்²ரேயஸ்ததா²ऽந்யேஷாம் ச பாபிநாம் ।
ஸமஸ்தபாபஶுத்³த்⁴யர்த²ம் புண்யோபசயத³ம் ச யத் ॥ 64॥
ப்ராதருத்தா²ய ஜப்தவ்யம் மத்⁴யாஹ்நேऽஹ்ந:க்ஷயேऽபி ।
வாऽஸம்ஶயம் ஸதா³ ஜப்யோ ஜபதாம் புஷ்டிஶாந்தித:³॥ 65॥
(ஸ்தோத்ரம்)- ௐ ஹரிம் குஷ்ணம் ஹ்ரு’ஷீகேஶம் வாஸுதே³வம் ஜநார்த³நம் ।
ப்ரணதோऽஸ்மி ஜக³ந்நாத²ம் ஸ மே பாபம் வ்யபோஹது ॥ 66॥
சராசரகு³ரும் நாத²ம் கோ³விந்த³ம் ஶேஷஶாயிநம் ।
ப்ரணதோऽஸ்மி பரம் தே³வம் ஸ மே பாபம் வ்யபோஹது ॥ 67॥
ஶங்கி²நம் சக்ரிணம் ஶார்ங்க³தா⁴ரிணம் ஸ்ரக்³த⁴ரம் பரம் ।
ப்ரணதோऽஸ்மி பதிம் லக்ஷ்ம்யா:ஸ மே பாபம் வ்யபோஹது ॥ 68॥
தா³மோத³ரமுதா³ராக்ஷம் புண்ட³ரீகாக்ஷமச்யுதம் ।
ப்ரணதோऽஸ்மி ஸ்துதம் ஸ்துத்யை:ஸ மே பாபம் வ்யபோஹது ॥ 69॥
நாராயணம் நரம் ஶௌரிம் மாத⁴வம் மது⁴ஸூத³நம் ।
ப்ரணதோऽஸ்மி த⁴ராதா⁴ரம் ஸ மே பாபம் வ்யபோஹது ॥ 70॥
கேஶவம் சந்த்³ரஸூர்யாக்ஷம் கம்ஸகேஶிநிஷூத³நம் ।
ப்ரணதோऽஸ்மி மஹாபா³ஹும் ஸ மே பாபம் வ்யபோஹது ॥ 71॥
ஶ்ரீவத்ஸவக்ஷஸம் ஶ்ரீஶம் ஶ்ரீத⁴ரம் ஶ்ரீநிகேதநம் ।
ப்ரணதோऽஸ்மி ஶ்ரிய: காந்தம் ஸ மே பாபம் வ்யபோஹது ॥ 72॥
யமீஶம் ஸர்வபூ⁴தாநாம் த்⁴யாயந்தி யதயோ ।
அக்ஷரம்।வாஸுதே³வமநிர்தே³ஶ்யம் தமஸ்மி ஶரணம் க³த:॥ 73॥
ஸமஸ்தாலம்ப³நேப்⁴யோ யம் வ்யாவ்ரு’த்த்ய மநஸோ க³திம் ।
த்⁴யாயந்தி வாஸுதே³வாக்²யம் தமஸ்மி ஶரணம் க³த:॥ 74॥

ஸர்வக³ம் ஸர்வபூ⁴தம் ச ஸர்வஸ்யாதா⁴ரமீஶ்வரம் ।
வாஸுதே³வம் பரம் ப்³ரஹ்ம தமஸ்மி ஶரணம் க³த:॥ 75॥
பரமாத்மாநமவ்யக்தம் யம் ப்ரயாந்தி ஸுமேத⁴ஸ: ।
கர்மக்ஷயேऽக்ஷயம் தே³வம் தமஸ்மி ஶரணம் க³த:॥ 76॥
புண்யபாபவிநிர்முக்தா யம் ப்ரவிஶ்ய புநர்ப⁴வம் ।
ந யோகி³ந: ப்ராப்நுவந்தி தமஸ்மி ஶரணம் க³த:॥ 77॥
ப்³ரஹ்ம பூ⁴த்வா ஜக³த்ஸர்வம் ஸதே³வாஸுரமாநுஷம் ।
ய:ஸ்ரு’ஜத்யச்யுதோ தே³வஸ்தமஸ்மி ஶரணம் க³த:॥ 78॥
ப்³ரஹ்மத்வே யஸ்ய வக்த்ரேப்⁴யஶ்சதுர்வேத³மயம் வபு: ।
ப்ரபு: ⁴ புராதநோ ஜஜ்ஞே தமஸ்மி ஶரணம் க³த:॥ 79॥
ப்³ரஹ்மரூபத⁴ரம் தே³வம் ஜக³த்³யோநிம் ஜநார்த³நம் ।
ஸ்ரஷ்ட்ரு’த்வே ஸம்ஸ்தி²தம் ஸ்ரு’ஷ்டௌ ப்ரணதோऽஸ்மி ஸநாதநம் ॥ 80॥
ஸ்ரஷ்டா பூ⁴த்வா ஸ்தி²தோ யோகீ³ஸ்தி²தாவஸுரஸூத³ந: ।
தமாதி³புருஷம் விஷ்ணும் ப்ரணதோऽஸ்மி ஜநார்த³நம் ॥ 81॥
த்⁴ரு’தா மஹீ ஹதா தை³த்யா: பரித்ராதாஸ்ததா²ஸுரா: ।
யேந தம் விஷ்ணுமாத்³யேஶம் ப்ரணதோऽஸ்மி ஜநார்த³நம் ॥ 82॥
யஜ்ஞைர்யஜந்தி யம் விப்ரா யஜ்ஞேஶம் யஜ்ஞபா⁴வநம் ।
தம் யஜ்ஞபுருஷம் விஷ்ணும் ப்ரணதோऽஸ்மி ஸநாதநம் ॥ 83॥
பாதாலவீதீ²பூ⁴தாநி ததா² லோகாந் நிஹந்தி ய: ।
தமந்தபுருஷம் ருத்³ரம் ப்ரணதோऽஸ்மி ஸநாதநம் ॥ 84॥
ஸம்ப⁴க்ஷயித்வா ஸகலம் யதா²ஸ்ரு’ஷ்டமித³ம் ஜக³த் ।
யோ வை ந்ரு’த்யதி ருத்³ராத்மா ப்ரணதோऽஸ்மி ஜநார்த³நம் ॥ 85॥
ஸுராஸுரா: பித்ரு’க³ணா: யக்ஷக³ந்த⁴ர்வராக்ஷஸா: ।
ஸம்பூ⁴தா யஸ்ய தே³வஸ்ய ஸர்வக³ம் தம் நமாம்யஹம் ॥ 86॥
ஸமஸ்ததே³வா:ஸகலா மநுஷ்யாணாம் ச ஜாதய: ।
யஸ்யாம்ஶபூ⁴தா தே³வஸ்ய ஸர்வக³ம் தம் நதோऽஸ்ம்யஹம் ॥ 87॥
வ்ரு’க்ஷகு³ல்மாத³யோ யஸ்ய ததா² பஶும்ரு’கா³த³ய: ।
ஏகாம்ஶபூ⁴தா தே³வஸ்ய ஸர்வக³ம் தம் நமாம்யஹம் ॥ 88॥

யஸ்மாந்நாந்யத்பரம் கிஞ்சித்³யஸ்மிந் ஸர்வம் மஹாத்மநி ।
ய:ஸர்வமத்⁴யகோ³ऽநந்த:ஸர்வக³ம் தம் நமாம்யஹம் ॥ 89॥
யதா²ஸர்வேஷு பூ⁴தேஷு கூ³டோ⁴ऽக்³நிரிவ தா³ருஷு ।
விஷ்ணுரேவம் ததா² பாபம் மமாஶேஷம் ப்ரணஶ்யது ॥ 90॥
யதா² விஷ்ணுமயம் ஸர்வம் ப்³ரஹ்மாதி³ஸசராசரம் ।
யச்ச ஜ்ஞாநபரிச்சே²த்³யம் பாபம் நஶ்யது மே ததா²॥ 91॥
ஶுபா⁴ஶுபா⁴நி கர்மாணி ரஜ:ஸத்த்வதமாம்ஸி ச ।
அநேகஜந்மகர்மோத்த²ம் பாபம் நஶ்யது மே ததா²॥ 92॥
யந்நிஶாயாம் ச யத்ப்ராதர்யந்மத்⁴யாஹ்நாபராஹ்நயோ: ।
ஸந்த்⁴யயோஶ்ச க்ரு’தம் பாபம் கர்மணா மநஸா கி³ரா ॥ 93॥
யத்திஷ்ட²தா யத்³வ்ரஜதா யச்ச ஶய்யாக³தேந மே ।
க்ரு’தம் யத³ஶுப⁴ம் கர்ம காயேந மநஸா கி³ரா ॥ 94॥
அஜ்ஞாநதோ ஜ்ஞாநதோ வா மதா³ச்சலிதமாநஸை: ।
தத்க்ஷிப்ரம் விலயம் யாது வாஸுதே³வஸ்ய கீர்தநாத் ॥ 95॥
பரதா³ரபரத்³ரவ்யவாஞ்சா²த்³ரோஹோத்³ப⁴வம் ச யத் ।
பரபீடோ³த்³ப⁴வாம் நிந்தா³ம் குர்வதா யந்மஹாத்மநாம் ॥ 96॥
யச்ச போ⁴ஜ்யே ததா² பேயே ப⁴க்ஷ்யே சோஷ்யே விலேஹநே ।
தத்³யாது விலயம் தோயே யதா²லவணபா⁴ஜநம் ॥ 97॥
யத்³பா³ல்யே யச்ச கௌமாரே யத்பாபம் யௌவநே மம ।
வய: பரிணதௌ யச்ச யச்ச ஜந்மாதரே க்ரு’தம் ॥ 98॥
தந்நாராயண-கோ³விந்த³-ஹரிக்ரு’ஷ்ணேஶ-கீர்தநாத் ।
ப்ரயாது விலயம் தோயே யதா²லவணபா⁴ஜநம் ॥ 99॥
விஷ்ணவே வாஸுதே³வாய ஹரயே கேஶவாய ச ।
ஜநார்த³நாய க்ரு’ஷ்ணாய நமோ பூ⁴யோ நமோ நம:॥ 100॥
ப⁴விஷ்யந்நரகக்⁴நாய நம: கம்ஸவிகா⁴திநே ।
அரிஷ்டகேஶிசாணூரதே³வாரிக்ஷயிணே நம:॥ 101॥
கோऽந்யோ ப³லேர்வஞ்சயிதா த்வாம்ரு’தே வை ப⁴விஷ்யதி ।

கோऽந்யோ நாஶயதி ப³லாத்³த³ர்பம் ஹைஹயபூ⁴பதே:॥ 102॥
க: கரிஷ்யத்யதா²ऽந்யோ வை ஸாக³ரே ஸேதுப³ந்த⁴நம் ।
வதி⁴ஷ்யதி த³ஶக்³ரீவம் க:ஸாமாத்யபுர:ஸரம் ॥ 103॥
கஸ்த்வாம்ரு’தேऽந்யோ நந்த³ஸ்ய கோ³குலே ரதிமேஷ்யதி ।
ப்ரலம்ப³பூதநாதீ³நாம் த்வாம்ரு’தே மது⁴ஸூத³ந ।
நிஹந்தாऽப்யத²வா ஶாஸ்தா தே³வதே³வ ப⁴விஷ்யதி ॥ 104॥
(ப²லஶ்ருதி:)-ஜபந்நேவம் நர: புண்யம் வைஷ்ணவம் த⁴ர்மமுத்தமம் ।
இஷ்டாநிஷ்டப்ரஸங்கே³ப்⁴யோ ஜ்ஞாநதோऽஜ்ஞாநதோऽபி வா ॥ 105॥
க்ரு’தம் தேந து யத்பாபம் ஸப்தஜந்மாந்தராணி வை ।
மஹாபாதகஸம்ஜ்ஞம் வா ததா²சைவோபபாதகம் ॥ 106॥
யஜ்ஞாதீ³நி ச புண்யாநி ஜபஹோமவ்ரதாநி ச ।
நாஶயேத்³யோகி³நாம் ஸர்வமாமபாத்ரமிவாம்ப⁴ஸி ॥ 107॥
நர:ஸம்வத்ஸரம் பூர்ணம் திலபாத்ராணி ஷோட³ஶ ।
அஹந்யஹநி யோ த³த்³யாத் பட²த்யேதச்ச தத்ஸமம் ॥ 108॥
அவிலுப்தப்³ரஹ்மசர்யம் ஸம்ப்ராப்ய ஸ்மரணம் ஹரே: ।
விஷ்ணுலோகமவாப்நோதி ஸத்யமேதந்மயோதி³தம் ॥ 109॥
யதை²தத்ஸத்யமுக்தம் மே ந ஹ்யல்பமபி மே ம்ரு’ஷா ।
ராக்ஷஸஸ்த்ரஸ்தஸர்வாங்க³ம் ததா² மாமேஷ முஞ்சது ॥ 110॥
இதி வாமநபுராணே ஷட³ஶீதிதமாத்⁴யாயாந்தர்க³தம்

ப்³ராஹ்மணப்ரோக்தம் ஸாரஸ்வதம் விஷ்ணுஸ்தோத்ரம் ஸமாப்தம் ।
வாமநபுராண । அத்⁴யாய 86/66-110॥

